VENDIM
Nr. 1217, daté 26.9.2025

MBI MIRATIMIN E RREGULLORES “PER PERJASHTIMIN E DISA
KATEGORIVE TE MARREVESHJEVE TE KERKIMIT DHE ZHVILLIMIT”

Komisioni 1 Konkurrencés, me pjesémartjen e:

Z. Denar Biba kryetar,
Znj. Leida Matja zv.kryetare,
Z. Durim Kraja anétar,

Znj. Fatjola Delija anétare,

Né mbledhjen e tij t€ datés 26.9.2025, shqyrtoi ¢éshtjen me:

OBJEKT: Mbi miratimin e rregullores “Pér pérjashtimin e disa kategorive té
marréveshjeve té kérkimit dhe zhvillimit”.

BAZA LIGJORE: Neni 24, shkronja “d” dhe neni 26, i ligjit nr. 9121, daté 28.7.2003,
“Pér mbrojtjen e konkurrencés”.

KOMISIONI I KONKURRENCES, pas shqyrtimit té:

- Relacionit té Sekretarit té Pérgjithshém té Autoritetit t&é Konkurrencés;

- Draftrregullores “Pér pérjashtimin e disa kategorive té marréveshjeve té kérkimit dhe
zhvillimit”,

VENDOSI:

1. Miratimin e rregullores “Pér pérjashtimin e disa kategorive té marréveshjeve té kérkimit
dhe zhvillimit”, sipas tekstit q€ i bashkélidhet kétij vendimi.

2. Ngarkohet Sekretari i Pérgjithshém pér zbatimin e kétij vendimi.

Ky vendim hyn né fuqi menjéheré.

KOMISIONI I KONKURRENCES
Kryetar: Denar Biba

Zv kryetare: Leida Matja

Anétaré: Durim Kraja, Fatjola Delija

RREGULLORE
PER PERJASHTIMIN E DISA KATEGORIVE TE MARREVESHJEVE TE
KERKIMIT DHE ZHVILLIMIT!

Neni 1
Objekti dhe qéllimi

1. Kjo rregullore ka si objekt pércaktimin e kushteve qé duhet té pérmbushin
marréveshjet e kérkimit dhe zhvillimit pér té pérfituar pérjashtim nga ndalimi i nenit 4,
té ligjit nr. 9121, daté 28.7.2003, “Pér mbrojtjen e konkurrencés”, i ndryshuar (referuar
né vazhdim si “ligji”), né pérputhje me nenet 5 dhe 6 té tij.

2. Autoriteti 1 Konkurrencés nxit ndérmarrjet né veprimtarité e tyre t€ kérkim-zhvillimit
teknologjik, si dhe mbéshtet pérpjekjet e tyre pér bashképunim me njéra-tjetrén.

' (32023R1066) Rregullotja e Komisionit (BE) 2023/1066 e 1 gershorit 2023 mbi zbatimin e nenit 101(3) té
Traktatit pér Funksionimin e Bashkimit Evropian né kategori té caktuara t€ marréveshjeve té kérkimit dhe
zhvillimit C/2023/3443.



3. Pérjashtimi i vendosur nga kjo rregullore, nuk duhet t€ zbatohet pér marréveshjet qé
pérmbajné kufizime té cilat nuk jané t¢ domosdoshme pér arritjen e efekteve pozitive té
krijuara nga njé marréveshje kérkimi dhe zhvillimi.

4. Qéllimi 1 késaj rregulloreje éshté té pércaktojé marréveshjet e kérkim-zhvillimit, té cilat
pérjashtohen té vlerésojé ndikimin e kétyre marréveshjeve né tregun pérkatés, si dhe té
pércaktojé rastet kur kéto marréveshje nuk jané objekt pérjashtimi.

Neni 2
Pérkufizime

1. Pér géllime té késaj rregulloreje, zbatohen pérkufizimet e méposhtme:

a) “marréveshje kérkimi dhe zhvillinn” do t€ thoté njé marréveshje e lidhur ndérmjet dy ose
mé shumé paléve pér kushtet sipas sé cilave kéto palé synojné njé nga sa vijon:

1. kérkimin dhe zhvillimin e pérbashkét té produkteve té kontratés ose té teknologjive té
kontratés qé:

- nuk pérfshin shfrytézimin e pérbashkét té rezultateve té kétij kérkimi dhe zhvillimi; ose
- pérfshin shfrytézimin e pérbashkét té rezultateve té kétij kérkimi dhe zhvillimi;

ii. kérkimin dhe zhvillimin me pagesé té produkteve té kontratés ose té teknologjive té
kontratés qé:

- nuk pérfshin shfrytézimin e pérbashkét té rezultateve té kétij kérkimi dhe zhvillimi; ose
- pérfshin shfrytézimin e pérbashkét té rezultateve té kétij kérkimi dhe zhvillimi;

iii. shfrytézimin e pérbashkét té rezultateve té kérkimit dhe zhvillimit té produkteve té
kontratés ose teknologjive té kontratés té kryer né pérputhje me njé marréveshje
paraprake qé bie né pikén “i” midis té njéjtave palé;

iv. shfrytézimin e pérbashkét té rezultateve té kérkimit dhe zhvillimit té€ produkteve té
kontratés ose teknologjive té kontratés té kryer né pérputhje me njé marréveshje
paraprake qé bie né pikén “ii” midis té njéjtave palé;

b) “marréveshje” ka kuptimin g€ i éshté dhéné né nenin 3, paragrafi 4 i ligjit;

¢) “kérkim dhe zhvillim” do té thoté veprimtarité q€ synojné pérvetésimin e Anow-how né
lidhje me produktet, teknologjité ose proceset, kryerjen e analizave teorike, studimit
sistematik ose eksperimentimit, duke pérfshiré prodhimin eksperimental dhe
demonstrues, testimin teknik té produkteve ose proceseve, krijimi i objekteve té
nevojshme deri né shkallén demonstruese dhe fitimin e té drejtave té pronésisé
intelektuale pér rezultatet;

d) “produkt” do t€ thoté njé mall ose njé shérbim, duke pérfshiré mallrat ose shérbimet
ndérmjetése dhe mallrat ose shérbimet pérfundimtare;

e) “teknologji e kontratés” do té thoté njé teknologji ose proces qé rezulton nga kérkimi dhe
zhvillimi i pérbashkét ose me pagesé;

1) “produkt i kontratés” do té thoté njé produkt qé rezulton nga kérkimi dhe zhvillimi i
pérbashkét ose me pagesé ose 1 prodhuar duke zbatuar teknologjité e kontratés;

g) “Shfrytezim i rezultateve” do té thoté prodhimi ose shpérndarja e produkteve té kontratés,
ose zbatimi 1 teknologjive té kontratés, ose transferimi ose licencimi i t€ drejtave té
pronésisé intelektuale, ose komunikimi i know-how té kérkuar pér njé prodhim,
shpérndarje ose zbatim té till¢;

h) “té drejtat e pronésisé inteletuale” pérfshijné t€ drejtat e pronésisé industriale, pér shembull
patentat dhe markat tregtare, si dhe té drejtat e autorit dhe té drejtat e lidhura me to;

7) “know-how” do té thoté njé paketé informacioni praktik, qé éshté rezultat i pérvojés dhe
testimit, i cili éshté sekret, thelbésor dhe i identifikuar:

1. “sekret” do té thoté se Anow-how nuk Eshté pérgjithésisht i njohur ose lehtésisht i
arritshém;

ii. “thelbésor” do té thoté se know-how éshté 1 réndésishém dhe i dobishém pér prodhimin
e produkteve té kontratés ose zbatimin e teknologjive té kontratés;



iii. “i identifikuar” do té thoté qé€ know-how pérshkruhet né njé ményré mjaftueshém té
ploté, né ményré qé t€ mundésohet verifikimi i plotésimit té kritereve té t€ qenét sekret
dhe thelbésor;

) ‘@ pérbashkét”, né kontekstin e veprimtarive t€ kryera sipas njé marréveshjeje kérkimi
dhe zhvillimi, nénkupton veprimtarité ku puna e pérfshiré:

1. kryhet nga njé ekip, organizaté ose ndérmarrje e pérbashkét;

ii. i besohet bashkérisht njé pale té treté; ose

iii. ndahet ndérmjet paléve népérmjet specializimit né kontekstin e kérkimit dhe zhvillimit
ose specializimit né kontekstin e shfrytézimit;

k) “specializim né kontekstin e kérkimit dhe Zhvillimit” do té thoté qé secila nga palét éshté e
pérfshiré né veprimtarité e kérkimit dhe zhvillimit t€ mbuluara nga marréveshja e
kérkimit dhe zhvillimit dhe ato e ndajné punén e kérkimit dhe zhvillimit midis tyre né
cfarédo ményre qé ato e konsiderojné t€ pérshtatshme; kjo nuk pérfshin kérkimin dhe
zhvillimin me pagesé;

1) “specializim né kontekstin e shfrytézimit” do t€ thoté qé palét ndajné mes tyre detyra
individuale si prodhimi ose shpérndarja, ose vendosin kufizime ndaj njéra-tjetrés né
lidhje me shfrytézimin e rezultateve, té tilla si kufizime né lidhje me territore té caktuara,
klienté ose fusha e pérdorimit; kjo pérfshin njé skenar ku vetém njéra palé prodhon dhe
shpérndan produktet e kontratés ose zbaton teknologjité e kontratés né bazé té njé
licence ekskluzive té dhéné nga palét e tjera;

m) “kérkim dbe Zhvillim me pagesé” do té thoté kérkimi dhe zhvillimi g€ kryhet nga njé palé
dhe financohet nga njé palé financuese;

n) ‘palé financuese” do té thoté njé palé qé financon kérkimin dhe zhvillimin me pagesé,
ndérkohé qé nuk kryen veté asnjé nga aktivitetet e kérkimit dhe zhvillimit;

0) “ndérmarrje konkurruese” do té thoté njé konkurrent aktual ose potencial;

i. “Ronkurrent aktual” do té thoté njé ndérmarrje qé furnizon njé produkt, teknologji ose
proces qé mund té€ pérmirésohet nga, kémbehet me ose zévendésohet nga produkti i
kontratés ose teknologjia e kontratés né tregun pérkatés gjeografik;

7. “konkurrent potencial” do t€ thoté njé ndérmarrje qé, né mungesé t€ marréveshjes sé
kérkimit dhe zhvillimit, do té kishte gjasa, né baza reale dhe jo thjesht si njé mundési
teorike, brenda jo mé shumé se 3 vjetéve, té kryente investimet e nevojshme shtesé ose
té pérballonte kostot e nevojshme pér té furnizuar njé produkt, teknologji ose proces té
afté pér t'u pérmirésuar nga, kémbyer me ose zévendésuar nga produkti i kontratés ose
teknologjia e kontratés né tregun pérkatés gjeografik;

p) ‘treg pérkatés i produktit” do té thoté tregu pérkatés pér produktet q¢ mund té
pérmirésohen nga, kémbehen me ose zévendésohen nga produktet e kontratés;

q) “treg pérkatés i teknologiisé” do té thoté tregu pérkatés pér teknologjité dhe proceset qé
mund té pérmirésohen nga, kémbehen me ose zévendésohen nga teknologjité e
kontratés;

r) “shitje aktive” do té thoté té gjitha format e shitjes, pérveg shitjeve pasive;

5) “shitje pasive” do té thoté shitjet e béra né pérgjigje té kérkesave té pakérkuara nga
klientét individualé duke pérfshiré shpérndarjen e produkteve pér klientin, ku shitja nuk
éshté filluar duke shénjestruar aktivisht klientin, grupin ose territorin e klientéve, dhe
duke pérfshiré shitjet qé rezultojné nga pjesémarrja né prokurimet publike ose pérgjigjja
ndaj ftesave private pér tender;

t) “Komisioni i Konkurrencés” do té thoté struktura vendimmarrése e Autoritetit té
Konkurrencés.

2. Pér qgéllimet e késaj rregulloreje, termat ‘“wdérmarrje” dhe ‘palk” do té pérfshijné
ndérmartijet e tyre pérkatése té lidhura. “Ndérmarrje té lidhura” do té thoté:

a) ndérmarrjet te té cilat njé palé né marréveshjen e kérkimit dhe zhvillimit, drejtpérdrejt
ose térthorazi, ka njé ose mé shumé prej té drejtave apo kompetencave vijuese:

1. kompetencén pér t€ ushtruar mé shumé se gjysmén e té drejtave té votés;



ii. kompetencén pér té eméruar mé shumé se gjysmén e anétaréve t€ késhillit mbikéqyrés,
késhillit t€ administrimit ose organeve qé pérfaqésojné ligjérisht ndérmarrjen;

iil. t€ drejtén e administrimit t€ veprimtarisé sé ndérmarrjes;

b) ndérmarrjet té cilat drejtpérdrejt ose térthorazi kané, mbi njé palé né marréveshjen e
kérkimit dhe zhvillimit, té drejtat ose kompetencat e renditura né germén “a”;

¢) ndérmarrjet né té cilat njé ndérmarrje e pérmendur né germén “b” ka, drejtpérdrejt
ose térthorazi, t€ drejtat ose kompetencat e renditura né germén “a”;

d) ndérmarrjet né té cilat njé palé né marréveshjen e kérkimit dhe zhvillimit sé¢ bashku

me njé ose mé shumé nga ndérmartjet e pérmendura né germat “a”, “b” ose “c”, ose né

té cilat dy ose mé shumé nga ndérmarrjet e pérmendura né germat “a”, “b” ose “c”, kané
sé¢ bashku té drejtat ose kompetencat e renditura né germén “a”;

e) ndérmarrjet né té cilat té drejtat ose kompetencat e renditura né germén “a” mbahen
bashkérisht nga:

1. palét né marréveshjen e kérkimit dhe zhvillimit ose ndérmarrjet e tyre pérkatése té
lidhura té pérmendura né germat “a” deri “d”; ose

ii. njé ose mé shumé nga palét né marréveshjen e kérkimit dhe zhvillimit ose njé ose mé
shumé nga ndérmarrijet e tyre t€ lidhura té pérmendura né germat “a” deri “d” dhe njé

ose mé shumé palé té treta.

Neni 3
Pérjashtimi

1. Né bazé té nenit 5 dhe 6 té ligjit dhe né varési té dispozitave té késaj rregulloreje, neni
4 1 ligjit nuk do té zbatohet pér marréveshjet e kérkimit dhe zhvillimit.

2. Pérjashtimi 1 pércaktuar né pikén 1 té kétij neni zbatohet deri né masén qé marréveshjet
e kérkimit dhe zhvillimit pérmbajné kufizime té konkurrencés qé bien né objektin e nenit
4 € ligjit.

3. Pérjashtimi 1 pércaktuar né pikén 1 té kétij neni zbatohet edhe pér marréveshjet e
kérkimit dhe zhvillimit qé pérmbajné dispozita qé lidhen me transferimin ose licencimin
e té drejtave té pronésisé intelektuale te njé ose mé shumé nga palét ose te njé entitet 1
krijuar nga palét pér té kryer kérkimin dhe zhvillimin e pérbashkét ose me pagesé, ose
pér shfrytézimin e pérbashkét té rezultateve, me kusht qé kéto dispozita té lidhen
drejtpérdrejt dhe t€ jené t€ nevojshme pér zbatimin e marréveshjes dhe t€ mos pérbéjné
objektin kryesor té marréveshjes.

Neni 4
Kushtet pér pérjashtim

1. Pérjashtimi i pércaktuar né nenin 3 té késaj rregulloreje, zbatohet né varési té€ kushteve
té pércaktuara né pikat 2, 3, dhe 4 té kétij neni.

2. Marréveshja e kérkimit dhe zhvillimit duhet té pércaktojé qé té gjitha palét kané qgasje
té ploté né rezultatet pérfundimtare té kérkimit dhe zhvillimit té pérbashkét ose me
pagesé pér géllime kérkimi dhe zhvillimi té€ métejshém dhe pér géllime shfrytézimi.

3. Qasja e parashikuar né pikén 2 té késaj rregulloreje duhet:

a) té pérfshijé ¢do té drejté té pronésisé intelektuale dhe £now-how qé rezulton;

b) té jepet sapo té béhen té disponueshme rezultatet e kérkimit dhe zhvillimit.

4. Kur marréveshja e kérkimit dhe zhvillimit parashikon qé palét kompensojné njéra-
tjetrén pér dhénien e qasjes né rezultatet pér géllime kérkimi dhe zhvillimi t€ métejshém
ose pér géllime shfrytézimi, kompensimi nuk duhet té jeté aq i larté sa té pengojé
efektivisht njé qasje té tillé.

5. Institutet kérkimore, organet akademike ose ndérmarrjet qé ofrojné kérkimin dhe
zhvillimin si shérbim tregtar pa gené normalisht aktive né shfrytézimin e rezultateve,



mund t€ bien dakord té kufizojné pérdorimin e rezultateve pér géllime té kérkimit dhe
zhvillimit t€ métejshém.

0. Kur palét kufizojné té drejtat e tyre té€ shfrytézimit né pérputhje me kété rregullore,
veganérisht kur ato specializohen né kontekstin e shfrytézimit, qasja né rezultate pér
géllime shfrytézimi mund té kufizohet sipas rrethanave.

Neni 5
Qasja né know-how té méparshme

1. Kur marréveshja e kérkimit dhe zhvillimit nuk pérfshin shfrytézimin e pérbashkét té
rezultateve, pérjashtimi i pércaktuar né nenin 3 té késaj rregulloreje do té zbatohet né
pérputhje me kushtet e pércaktuara né pikat 2 dhe 3 té kétij neni.

2. Marréveshja duhet té pércaktojé qé secilés palé do t'i jepet qasje né ¢do know-how té
méparshém té paléve té tjera, nése ky know-how éshté 1 domosdoshém pér géllime té
shfrytézimit té rezultateve.

3. Kur marréveshja parashikon qé palét kompensojné njéra-tjetrén pér dhénien e qasjes

né know-how e tyre t€ méparshme, kompensimi nuk duhet té jeté aq 1 larté sa té pengojé
efektivisht njé qasje té tillé.

Neni 6
Shfrytézimi i pérbashkét

1. Pérjashtimi 1 pércaktuar né nenin 3 té késaj rregulloreje zbatohet me kusht qé ¢do
shfrytézim i pérbashkét t'u referohet vetém rezultateve qé plotésojné té dyja kushtet e
méposhtme:

a) rezultatet jané t€ domosdoshme pér prodhimin e produkteve té kontratés ose zbatimin
e teknologjive té kontratés;

b) rezultatet mbrohen nga té drejtat e pronésisé intelektuale ose pérbéjné know-how.

2. Kur njé ose mé shumé palé ngarkohen me prodhimin e produkteve té kontratés me
ané té specializimit né kontekstin e shfrytézimit, pérjashtimi i pércaktuar né nenin 3 té
késaj rregulloreje do té zbatohet me kusht qé atyre paléve t'u kérkohet té€ pérmbushin
porosi té paléve té treta pér furnizimin me produkte té kontratés, pérveg rasteve kur
zbatohet njé nga sa vijon:

a) marréveshja e kérkimit dhe zhvillimit parashikon gjithashtu qé shpérndarja té kryhet
nga njé ekip, organizaté ose ndérmarrje e pérbashkét ose t’i besohet bashkérisht njé pale
té treté,;

b) palét kané réné dakord qé vetém pala qé prodhon produktet e kontratés mund t’i
shpérndajé ato.

Neni 7
Kufijté e pjesés sé tregut dhe kohézgjatja e pérjashtimit

1. Kur dy ose mé shumé nga palét jané ndérmarrje konkurruese sipas kuptimit té nenin
2, pika 1, germa “a” e késaj rregulloreje, pérjashtimi i vendosur né nenin 3 té késaj
rregulloreje do té zbatohet pér kohézgjatjen e kérkimit dhe zhvillimit nése, né momentin
e lidhjes sé marréveshjes:

a) pér marréveshjet e kérkimit dhe zhvillimit t€ pérmendura né nenin 2, pika 1, germa
“a”, nénndarjet “i” dhe “iii” té késaj rregulloreje, pjesa e kombinuar e tregut e paléve né
marréveshje nuk kalon 25% né tregjet pérkatése té produktit dhe teknologjisé;

b) pér marréveshjet e kérkimit dhe zhvillimit t€ pérmendura né nenin 2, pika 1, germa

a”, nénndarjet “ii” dhe “iv” té késaj rregulloreje, pjesa e kombinuar e tregut e palés
financuese dhe té gjitha paléve me té cilat pala financuese ka lidhur marréveshjet e



kérkimit dhe zhvillimit né lidhje me t€ njéjtat produkte té kontratés ose teknologji té
kontratés nuk kalon 25% né tregjet pérkatése té produktit dhe teknologjisé.

2. Kur palét nuk jané ndérmarrje konkurruese sipas kuptimit té nenit 2, pika 1, germa
“0” té késaj rregulloreje, pérjashtimi i vendosur né nenin 3 té késaj rregulloreje do té
zbatohet pér kohézgjatjen e kérkimit dhe zhvillimit.

3. Pér marréveshjet e kérkimit dhe zhvillimit ku rezultatet shfrytézohen bashkérisht,
pérjashtimi i pércaktuar né nenin 3 té késaj rregulloreje do té€ vazhdojé té zbatohet pér 7
vjet nga momenti kur produktet e kontratés ose teknologjité e kontratés hidhen pér heré
té paré né treg, nése kushtet e parashikuara né pikat 1 ose 2 té kétij neni plotésohen né
momentin e lidhjes sé marréveshjes sé¢ pérmendur né nenin 2, pika 1, germa “a”,
nénndarjet “1” ose “ii” té késaj rregulloreje. Q& marréveshjet e kérkimit dhe zhvillimit té
pérmendura né nenin 2, pika 1, germa “a”, nénndarjet “iii” ose “iv”’ t€ késaj rregulloreje
té pérfitojné nga njé pérjashtim i tillé 1 vazhduar, kushtet e parashikuara né pikat 1 ose 2
té kétij neni duhet té plotésohen né kohén kur éshté lidhur marréveshja paraprake e
pérmendur né nenin 2, pika 1, germa “a”, nénndarjet ose “1i” t€ késaj rregulloreje.

4. Pas pérfundimit té periudhés 7-vjecare té€ pérmendur né pikén 3 té kétij neni,
pérjashtimi i pércaktuar né nenin 3 té késaj rregulloreje do t€ vazhdojé té zbatohet pér
aq kohé sa:

a) pér marréveshjet e kérkimit dhe zhvillimit t€ pérmendura né nenin 2, pika 1, germa
“a”, nénndarjet “i” dhe “iii” t€ késaj rregulloreje, pjesa e kombinuar e tregut e paléve né
marréveshje nuk kalon 25% né tregjet pérkatése t€ cilave u pérkasin produktet e kontratés
ose teknologjité e kontratés;

b) pér marréveshjet e kérkimit dhe zhvillimit t€ pérmendura né nenin 2, pika 1, germa
“a”, nénndarjet “i’” dhe “iv” té késaj rregulloreje, pjesa e kombinuar e tregut e palés
financuese dhe té gjitha paléve me t€ cilat pala financuese ka lidhur marréveshjet e
kérkimit dhe zhvillimit né lidhje me té njéjtat produkte té kontratés ose teknologji té
kontraté€s nuk kalon 25% né tregjet pérkatése té cilave u pérkasin produktet e kontratés
ose teknologjité e kontratés.

5. Nése pjesa e kombinuar e tregut té paléve pérkatése nuk e kalon kufirin pérkatés té
pérmendur né pikén 4, té kétij neni, né fund té€ periudhés 7-vjecare té pérmendur né
pikén 3 té kétij neni, por mé pas rritet mbi kété prag, pérjashtimi i pércaktuar né nenin
3, té késaj rregulloreje, do t€ vazhdojé té zbatohet pér njé periudhé prej 2 vjetésh
kalendarike radhazi pas vitit né t€ cilin éshté tejkaluar pér heré té paré pragu pérkatés i
pjesés sé tregut.

Neni 8
Pérllogaritja dhe zbatimi i kufijve té pjesés sé tregut

1. Pér géllimin e zbatimit té kufijve t€ pjesés sé tregut té parashikuar né nenin 7, pikat 1
dhe 4, té késaj rregulloreje, zbatohen rregullat e pércaktuara né pikat 2, 3 dhe 4, té kétjj
neni.

2. Pjesét e tregut do té llogariten né bazé té vlerés sé shitjeve né treg ose, nése t€ dhénat
e vlerés sé shitjeve né treg nuk jané té disponueshme, né bazé té véllimeve té shitjeve né
treg. Nése té dhénat pér véllimet e shitjeve né treg nuk jané té disponueshme, mund té
pérdoren vlerésime té bazuara né informacione t€ tjera t€ besueshme té tregut, duke
pérfshiré shpenzimet pér kérkimin dhe zhvillimin, ose aftésité e kérkimit dhe zhvillimit.
3. Pjesét e tregut do té llogariten né bazé té t€ dhénave té vitit kalendarik paraardhés.
Nése viti kalendarik paraardhés nuk éshté pérfagésues 1 pozicionit t€ paléve né
tregun/gjet pérkatés/e, pjesa e tregut do té llogaritet si njé mesatate e pjeséve té tregut
té paléve pér 3 vitet kalendarike paraardhése.

4. Pjesa e tregut e zotéruar nga ndérmarrjet e pérmendura né nenin 2, pika 2, germa “e”,
e késaj rregulloreje, do t'i ndahet né ményré té barabarté secilés ndérmarrje qé ka njé ose



¢

mé shumé nga té drejtat ose kompetencat e renditura né nenin 2, pika 2, germa “a”, e
késaj rregulloreje.

Neni 9
Kufizimet e rénda

Pérjashtimi i vendosur né nenin 3 té késaj rregulloreje nuk do té zbatohet pér
marréveshjet e kérkimit dhe zhvillimit, té cilat, drejtpérdrejt ose térthorazi, té izoluara
ose né kombinim me faktoré t€ tjeré nén kontrollin e paléve, kané si objekt njé nga
kufizimet e méposhtme:

1. Kufizimin e liris€ s€ paléve pér té kryer kérkim dhe zhvillim né ményré té€ pavarur ose
né bashképunim me palé té treta:

a) né njé fushé qé nuk lidhet me fushén qé mbulon marréveshja e kérkimit dhe zhvillimit;
ose

b) pas pérfundimit té kérkimit dhe zhvillimit té pérbashkét ose me pagesé, né fushén qé
mbulon marréveshja e kérkimit dhe zhvillimit ose né njé fushé té lidhur me té;

2. Kufizimin e prodhimit ose shitjeve, me pérjashtim té:

a) vendosjes sé objektivave té€ prodhimit, ku shfrytézimi 1 pérbashkét i rezultateve
pérfshin prodhimin e pérbashkét té€ produkteve té kontratés;

b) vendosjes sé objektivave té shitjeve, ku shfrytézimi i pérbashkét i rezultateve:

i. pérfshin shpérndarjen e pérbashkét té produkteve té kontratés ose licencimin e
pérbashkét té teknologjive té kontratés; dbe

ii. kryhet nga njé ekip, organizaté ose ndérmarrje e pérbashkét, ose i éshté besuar
bashkérisht njé pale té treté;

c) praktikave qé pérbéjné specializim né kontekstin e shfrytézimit;

d) kufizimit té lirisé s€ paléve pér té prodhuar, shitur, transferuar ose licencuar produkte,
teknologji ose procese qé konkurrojné me produktet e kontratés ose teknologjité e
kontratés gjaté periudhés pér té cilén palét kané réné dakord té shfrytézojné sé bashku
rezultatet;

3. Fiksimin e gmimeve né shitjen e produkteve té kontratés ose licencimit té teknologjive
té kontratés te palét e treta, me pérjashtim té fiksimit t€ ¢mimeve pér t'u paguar nga
klientét e drejtpérdrejté ose fiksimit té tarifave té licencés pér t'u paguar nga té licencuarit
e drejtpérdrejté ku shfrytézimi i pérbashkét i rezultateve:

a) pérfshin shpérndarjen e pérbashkét té produkteve té kontratés ose licencimin e
pérbashkét té teknologjive té kontratés; dbe

b) kryhet nga njé ekip, organizaté ose ndérmarrje e pérbashkét, ose i éshté besuar
bashkérisht njé pale té treté;

4. Kufizimin e territorit né té cilin, ose té klientéve té ciléve, palét mund t'u shesin
pasivisht produktet e kontratés ose t’u licencojné teknologjité e kontratés, me pérjashtim
té kérkesés pér té licencuar ekskluzivisht rezultatet e kérkimit dhe zhvillimit te njé tjetér
palé;

5. Kufizimin e shitjeve aktive té produkteve té kontratés ose teknologjive té kontratés né
territore ose klienté té cilét nuk i jané caktuar ekskluzivisht njérés prej paléve me ané té
specializimit né kontekstin e shfrytézimit;

6. Kushtit pér té refuzuar plotésimin e kérkesés nga klientét né territoret pérkatése té
paléve, ose nga klientét e caktuar ndryshe ndérmjet paléve népérmjet specializimit né
kontekstin e shfrytézimit, ku klienté té€ tillé do té tregtonin produktet e kontratés né
territore t€ tjera brenda vendit.

7. Kushtit pér ta béré t€ véshtiré pér pérdoruesit ose rishitésit marrjen e produkteve té
kontratés nga rishités té tjeré brenda tregut.



Neni 10
Kufizime té tjera

1. Pérjashtimi i pércaktuar né nenin 3 té késaj rregulloreje nuk zbatohet pér detyrimet e
méposhtme né marréveshjet e kérkimit dhe zhvillimit:

a) detyrimi pér t€ mos kundérshtuar:

i. pas pérfundimit té kérkimit dhe zhvillimit, vlefshmériné e té drejtave té pronésisé
intelektuale t€ cilat:

- palét mbajné né treg; dhe

- jané t€ réndésishme pér kérkimin dhe zhvillimin; ose

ii. pas mbarimit té marréveshjes sé¢ kérkimit dhe zhvillimit, vlefshmériné e té drejtave té
pronésisé intelektuale t€ cilat:

- palét mbajné né treg; dhe

- mbrojné rezultatet e kérkimit dhe zhvillimit;

b) detyrimin pér t€ mos u dhéné licenca paléve té treta pér t€ prodhuar produktet e
kontratés ose pér té zbatuar teknologjité e kontratés, pérve¢ nése marréveshja parashikon
shfrytézimin e rezultateve té€ kérkimit dhe zhvillimit té€ pérbashkét ose me pagesé nga njé
ose mé shumé prej paléve dhe njé shfrytézim i tillé béhet né treg kundrejt paléve té treta.
2. Pika 1, germa “a” e kétij neni, nuk cenon mundésiné pér t€ parashikuar mbarimin e
marréveshjes sé kérkimit dhe zhvillimit né rast se njéra nga palét kundérshton
vlefshmériné e té drejtave té pronésisé intelektuale té pérmendura né pikén 1, germa “a”,
nénndarjet “1” dhe “ii” té kétij neni.

3. Nése marréveshja e kérkimit dhe zhvillimit pérfshin ndonjé nga kufizimet e
pérmendura né pikén 1 t€ kétij neni, pérjashtimi i pércaktuar né nenin 3 té késaj
rregulloreje do té vazhdojé t€ zbatohet pér pjesén e mbetur t€ marréveshjes sé kérkimit
dhe zhvillimit, me kusht qé kufizimet qé nuk pérjashtohen mund té shképuten nga ajo
pjesé e mbetur dhe me kusht qé té plotésohen kushtet e tjera té késaj rregulloreje.

Neni 11
Revokimi né raste individuale

1. Né pérputhje me nenet 48 deri 51 té ligjit, Komisioni i Konkurrencés mund té revokojé
pérfitimin nga pérjashtimi sipas késaj rregulloreje, nése konstaton né ndonjé rast té
vecanté se njé marréveshje kérkimi dhe zhvillimit ndaj sé cilés zbatohet pérjashtimi i
vendosur nga kjo rregullore ka gjithsesi efekte g€ jané té papajtueshme me nenet 5 dhe
0 té ligjit.

2. Komisioni i Konkurrencés mund té revokojé pérfitimin nga pérjashtimi sipas késaj
rregulloreje, né pérputhje me nenet 48 deri 51 té ligjit, né vecanti kur:

a) ekzistenca e njé marréveshjeje kérkimi dhe zhvillimi kufizon né thelb hapésirén pér
palét e treta pér t€ kryer kérkime dhe zhvillime né fushén/at g€ lidhen me produktet e
kontratés ose teknologjité e kontratés;

b) ekzistenca e njé marréveshjeje kérkimi dhe zhvillimi kufizon né ményré thelbésore
aksesin e paléve té treta né tregun pérkatés pér produktet e kontratés ose teknologjité e
kontratés;

¢) palét nuk i shfrytézojné rezultatet e kérkimit dhe zhvillimit té pérbashkét ose té paguar
pérballé paléve té treta pa ndonjé arsye objektivisht té vlefshme;

d) produktet e kontratés ose teknologjité e kontratés nuk i nénshtrohen konkurrencés
efektive né térési ose né njé pjesé té konsiderueshme té tregut; ose

e) ckzistenca e marréveshjes sé kérkimit dhe zhvillimit do té kufizonte ndjeshém
konkurrencén e inovacionit né njé fushé té caktuar.



Neni 12
Dispozita kalimtare

Ndalimi i parashikuar né nenin 4 té ligjit nuk do té zbatohet gjaté periudhés prej dy
vjetésh, duke filluar nga hyrja né fuqi e késaj rregulloreje né lidhje me marréveshjet qé
jané né fuqi né momentin e hyrjes né fuqi té késaj rregulloreje, té cilat nuk plotésojné
kushtet pér pérjashtim té parashikuara né kété rregullore, por té cilat plotésojné kushtet
pér pérjashtim té parashikuara né rregulloren “Pér pérjashtimin e kategorive té
marréveshjeve té kérkimit dhe zhvillimit”, e miratuar me vendimin nr. 187, daté 3 maj
2011, té Komisionit té Konkurrencés.

Neni 13
Shfuqizime

Rregullorja “Pér pérjashtimin e kategorive t€ marréveshjeve té kérkimit dhe zhvillimit”,
e miratuar me vendimin nr. 187, daté 3 maj 2011, t¢ Komisionit t€ Konkurrencés
shfuqizohet.

Neni 14
Hytja né fuqi

Kjo rregullore hyn né fuqi menjéheré.



